
మంజువాణి







అల్లుడు తమ్ముడునను తెనుగు పదాలకున్ను డుకారలోపము వచ్చును.


	గీ.	
తమ్ము సేసినదురితంబు దలగఁబూని

ధర్మబుద్ధివై వ్రతముల బేర్మి జేసి

తనఘ నీకు నభీష్టంబు లైనవరము

లడుగు మిచ్చెద మీమెచ్చు గడపనగునె.

ఆనుశాసనికము




ఈలాగే ప్రథమాంతాలు అన్నిటికి తెలుసుకొనునది.


2 లక్షణము

	గీ.	
ప్రాణిపదములు గాని శబ్దముల కిల వి

భక్తులందు ద్వితీయకుఁ బ్రథమ వచ్చు

మరి ద్వితీయము నొకొకచో నెరయు నరద

మెక్కె నరదంబు నెక్కె నా మృగధరాంక.

ద్వితీయకు ప్రథమ వచ్చుటకు

	గీ.	
పసిఁడిరథ మెక్కి విపులవైభవము మెరయ

చూపరుల కెల్ల వ్రేకంబు చోద్య మొదవ

సాంగమై వచ్చు భాగధేయంబువోలె

మామయింటికి వచ్చె జామాత యపుడు.

కవికర్ణరసాయనము




రెండవవిధము ద్వితీయ నిలుచుటకు

	చ.	
అరదము నెక్కి కేతనపటాంచలచంచలమైన తాల్మితోఁ

దురగజవంబు మున్గడనఁ ద్రోచి కడంగెడు తత్తరంబుతోఁ

దిరిగెడుబండికండ్లపగిదిన్ భ్రమియించుమనంబుతోడ నా

